
Ishvaraproktam Shivalingapratishthamahatmyam

ஈஶ்வரப்ரோக்தம் ஶிவலிங்க³ப்ரதிஷ்டா²மாஹாத்ம்யம்

(ஶிவரஹஸ்யாந்தர்க³தே மஹாதே³வாக்²யே)

- ஶிவகௌ³ரீஸம்வாதே³ -

ஶ்ரீமஹாதே³வ உவாச ।
ஶ‍்ரு’ணு பத்³மபலஶாக்ஷி ப்ரதிஷ்டா²விதி⁴முத்தமம் ।
ஶிவலிங்க³ஸ்ய மே தே³வி ஜங்க³மஸ்தா²வரஸ்ய ச ॥ 8॥
ஶிவக்ஷேத்ரே கி³ரௌ நத்³யாம் வநே க³ங்கா³தடே ஶுபே⁴ ।
ஹிமாலயே ச கேதா³ரே வாராணஸ்யாம் மஹேஶ்வரி ॥ 9॥
க³ங்கா³தி³ஸங்க³மே வாபி வைத்³யநாதே²குருஸ்த²லே ।
ததா² ப⁴த்³ரவடே புண்யே ருத்³ரகோடௌ ப்ரபா⁴ஸகே ॥ 10॥
புஷ்கரே ச ததோ²ங்காரே லிங்க³ம் ஸ்தா²ப்ய ஸுபுண்யபா⁴க் ।
க்ரு’ஷ்ணவேண்யா: பயோஷ்ண்யாஶ்ச கோ³தா³வர்யா மஹேஶ்வரி ॥ 11॥
துங்கா³யாஶ்சாத² பம்பாயா வேக³வத்யாஸ்ததா² தடே ।
க்ஷிப்ராயா நர்மதா³யாஶ்ச க³ங்கா³யமுநயோஸ்தடே ॥ 12॥
தடேஷு பீ⁴மரத்²யாஶ்ச சர்மண்வத்யா மஹேஶ்வரி ।
கவேரஜாயாஸ்தீரேஷு க்ஷேத்ரேஷ்வேதேஷு ஶங்கரி ॥ 13॥
ஶ்ரீகண்டே² ச த்ரு’ணாவர்தே மாத்ரு’ரத்நகி³ரௌ ததா² ।
ஜம்பு³கேஶே பஞ்சநதே³கும்ப⁴கோ⁴ணேऽர்ஜுநே ததா² ॥ 14॥
ஶ்வதாரண்யே ப்³ரஹ்மவநே புண்யே சா²யாவநே ஶுபே⁴ ।
ததா² த³ப்⁴ரஸபா⁴யாம் வா வ்ரு’த்³தா⁴த்³ரௌ கோ³ணகே³ ததா² ॥ 15॥
லிங்க³ப்ரதிஷ்டா²தே³ஶா:ஸ்யுர்நதீ³க்ஷேத்ராண்யமூநி மே ।
புண்யாநி ச ப்ரதிஷ்டா²ஸு நவாரண்யாநி ஶங்கரி ॥ 16॥
நைமிஶம் த³ண்ட³காரண்யம் ப்³ரஹ்மாரண்யம் மஹேஶ்வரி ।

குஶாரண்யம் தே³வவநம் ருத்³ராண்யம் ப்³ரு’ஹத்³வநம் ॥ 17॥
காலஞ்ஜரம் பத்³மவநம் ஸப்தபர்யோऽத்ர புண்யதா:³ ।
ப்ரதிஷ்டா²யாம் மஹாதே³வி ஶிவலிங்க³ஸ்ய ஸத்தமே ॥ 18॥
அயோத்⁴யா மது⁴ரா மாயா காஶீ காஞ்சீ அவந்திகா ।
புரீ த்³வாரவதீ தே³வி ப்ரதிஷ்டா²ஸு மஹாப²லா: ॥ 19॥
குலாசலேஷ்வபீஶீநீ ப்ரதிஷ்டா²ஸுமஹாப²லா ।
நிஷத: ⁴ குமுதோ³ விந்த்⁴ய: பாரியாத்ரஶ்ச நீலக: ॥ 20॥
மேருத³ர்த³ரகைலாஸௌ த³க்ஷிணே ஹேமகூடக: ।
குலாசலேஷ்வதை²தேஷு ஸ்தா²ப்ய லிங்க³ம் மஹாப²லம் ॥ 21॥
மஹாகைலாஸமௌலௌ து ஶிவலிங்க³ப்ரதிஷ்டி²தி: ।
து³ர்லபா⁴ ஸர்வதே³வாநாம் மநுஷ்யாணாம் து கிம் புந: ॥ 22॥
ஸர்வக்ஷேத்ரநதீ³தீரவநபர்வதமௌலித: ।
விஶிஷ்டாऽத்ர மஹாதே³வி கோடிகோடிகு³ணாதி⁴கா ॥ 23॥
ஸ்வாயம்பு⁴வம் ததா²தை³வமார்ஷம் மாநுஷமேவ ச ।
ஸ்வாயம்பு⁴வஸ்ய லிங்க³ஸ்ய பரித: க்ரோஶமேவ ஹி ॥ 24॥
தத்ர வாஸோ விஶிஷ்டாநாம் ப⁴வதீத்யேவ மே மந: ।
தத்ரைவ மரணாஜ்ஜந்தோ: ஶிவலோகோ ந ஸம்ஶய: ॥ 25॥
தே³வேசாபி தத³ர்த⁴ம்ஸ்யாத்பரிமாணம் ச மாநுஷே ।
பா³ணம் ஸ்வயம்பு⁴துல்யம் ஸ்யாத்க்ஷேத்ரமாநம் ஸதை³வ ஹி ॥ 26॥
க்ஷேத்ரே லிங்க³ஸ்தா²பநாச்ச புண்யம் நத்³யாஸ்தடே ஶதம் ।
வநேஷு ஸ்தா²பிதம் தஸ்மாத்ததோऽபி கி³ரிமௌலிக³ம் ॥ 27॥
நவதா⁴துஜலிங்கா³நி ஸமுத்க்ரு’ஷ்டாநி ஶங்கரி ।
நவரத்நோத்³ப⁴வாந்யேவ மஹோத்க்ரு’ஷ்டாநி ஶைலஜே ॥ 28॥
ததோ ரஸேந்த்³ரகலிதம் பா³ணலிங்க³ம் ததோऽதி⁴கம் ।
ந ப்ரதிஷ்டா² ந ச ஸ்பர்ஶோ பா³ணலிங்கே³ஷு வித்³யதே ॥ 29॥
ஸபீட²மஸ்த்வபீட²ம் வா பா³ணலிங்க³ம் ப்ரபூஜயேத் ।
பா³ணலிங்க³ம் து ஶூத்³ரேண யதி³ தே³வி ப்ரதிஷ்டி²தம் ॥ 30॥

ஸர்வேஷாம் த³ர்ஶநார்சாஸு அதி⁴காரோ ப⁴விஷ்யதி ।
கேவலம் ஸ்யாச்சி²லாலிங்க³ம் ந த்³ரு’ஶ்யம் ஸர்வதா² த்³விஜை: ॥ 31॥
ஸர்வதா²மரகதம் லிங்க³ம் ந கார்யம் ரத்நவர்ஜிதம் ।
தா⁴துஜம் சாங்கு³லை:ஷட்³பி: ⁴ஸ்பா²டிகம் ஸ்யாத்³யதோ²சிதம் ॥ 32॥
விதஸ்திமாத்ரம் ம்ரு’ல்லிங்க³ம் கார்யம் வை ஸர்வதா³ ஶிவே ।
ததோ ந்யூநம் ஹரேதா³யுர்பா³ணம் ப்ராதே³ஶஸம்மிதம் ॥ 33॥
க்³ரு’ஹஸ்தை²ஶ்ச க்³ரு’ஹே பூஜ்யம் ஸ்தா²வரேஷு ததோऽதி⁴கம் ।
லிங்க³மஸ்தகவிஸ்தாரோ லிங்கோ³ச்சா²யஸம: ஶிவே ॥ 34॥
வேதா⁴ ச தத்³த்³விகு³ணிதா தத்³வத்பீட²முமே ஸ்தி²தம் ।
கோ³முகீ² தத்³த்³விகு³ணிதா பஞ்சஸூத்ரம் விது:³ஶிவே ॥ 35॥
பஞ்சபாதகநாஶாய பஞ்சஸூத்ரம் விது:³ஸதா³ ।
ந்யூநாதி⁴கே ஹரேதா³யு: கீர்த்யாரோக்³யவிநாஶநம் ॥ 36॥
ஸர்வத்³ரவ்யக்ரு’தம் லிங்க³ம் பஞ்சஸூத்ரம் ப்ரஶஸ்யதே ।
நைவாயம் நியமோ தே³வி ஸ்வயம்பூ⁴தேऽத² ஶஸ்யதே ॥ 37॥
அரத்நிமாத்ராதூ³ர்த்⁴வம் யத்ஸ்தா²வரம் லிங்க³மேவ ஹி ।
ந ஸ்தா²ப்யம் தத்³க்³ரு’ஹே கௌ³ரி ஸ்தா²ப்யம் தச்ச ஶிவாலயே ॥ 38॥
ப்ரதிமா வா மஹேஶஸ்ய தே³வதாநாம் மஹேஶ்வரி ।
விதஸ்திமாத்ராதூ³ர்த்⁴வம் சேந்நார்ச்யாऽஸௌ வை க்³ரு’ஹே ஸதா³ ॥ 39॥
ம்ரு’த்³தா⁴துநிர்மிதா வா ஸ்யாத் பாஷாணப்ரப⁴வாऽத²வா ।
ப்ரதிஷ்டா²ப்யார்சயேத்ஸா து ததூ³ர்த்⁴வா ஸ்யாச்சி²வாலயே ॥ 40॥
மூர்தயோऽஷ்டௌ மஹேஶஸ்ய பஞ்சவிம்ஶத்பரீமிதா: ।
ஸமாகாரா ஸ்ய(ஸ்வ)நேத்ராந்தா: ப்ரதிஷ்டா²ப்ய க³ணோ ப⁴வேத் ॥ 41॥
க்³ரு’ஹே ஶிவாலயே வாபி மூர்தயோऽமீ(மூ:) மஹேஶிது: ।
உமாஸஹாயோ ந்ரு’த்தேஶோ த³க்ஷிணாமூர்திரேவ வா ॥ 42॥
கங்காலோ லிங்க³பா⁴க³ஸ்த²ஸ்ததா² ஶூலத⁴ரோஹர: ।
சந்த்³ரசூடோ³ வ்ரு’ஷாங்கஸ்தோ²ऽப்யர்த⁴நாரீஶ்வர: ஶிவே ॥ 43॥
கபாலபாணிர்வரதோ³ விஷ்ணவே ப்³ரஹ்மணே ஶிவே ।
தி³க³ம்ப³ர: காலநாஶோ க³ஜசர்மபரீவ்ரு’த: ॥ 44॥

கைலாஸவாஸோऽகோ⁴ராத்மா ஸத்³யோஜாதோऽத²பூருஷ:(தத்பூருஷ:) ।
வாமதே³வஸ்ததே²ஶாநஸ்த்ரிபுராந்தகரோ ஹர: ॥ 45॥
ஏதாஶ்சாந்யாஶ்ச யோ மூர்தீ: ப்ரதிஷ்டா²ப்யார்சயேச்சி²வே ।
தா⁴துஜாநாம் ச லிங்கா³நாம் ப்ரதிமாநாமபீஶ்வரி ॥ 46॥
சராணாம் சாஸ்தி²ராணாம் ச ஶதவர்ஷாத்ப்ரதிஷ்டி²தி: ।
வைதி³கீ சாக³மீ யாஞ்ச ப்ரதிஷ்டா² த்³விவிதா⁴ ஶிவே ॥ 47॥
க²ண்ட³ஸ்பு²டிதத³க்³தே⁴ஷு பாஷண்ட³பதிதாந்த்யஜை: ।
ஶூத்³ரை:ஸ்ப்ரு’ஷ்டே ப்ரதிஷ்டா²ஸ்யாத் புந:ஸம்ஸ்காரபூர்வகம் ॥ 48॥
அந்த்யஜோபஹதாநாம் து பரித்யாகோ³ ஜலே பு⁴வி ।
சராணாம் ஸ்தா²வராணாம் வா ததா²ஸ்வாயம்பு⁴வேऽபி வா ॥ 49॥
ஸ்வாயம்பு⁴வீயலிங்க³ஸ்ய ஶகலம் வேதி³காஸ்வபி ।
அஷ்டப³ந்த⁴கத்³ரவ்யேண யோஜ்ய ப³த்⁴வா ப்ரதிஷ்டி²தி: ॥ 50॥
ஆகா³மீ சாக³மீயாநாம் துலோ சந்த்³ர விபூ⁴ஷிதே ।
வஸந்தோऽத² ரு’துர்தே³வி வார்ஷிக: ஶஶிரோத⁴க: ॥ 52॥
உத்தராஶாக³தே பா⁴நௌ லிங்க³ம் ஸ்தா²ப்யார்சயேச்சி²வே ।
மாக⁴பா²ல்கு³நவைஶாகே² ஜ்யேஷ்ட²ஆஷாட⁴ ஏவ ச ॥ 53॥
மாஸேஷு ஶுக்ல பக்ஷேஷு லிங்க³ஸ்தா²பநமுத்தமம் ।
அஷ்டம்யாம் வா சதுர்த³ஶ்யாம் பர்வணோர்வா மஹேஶ்வரி ॥ 54॥
ஸோமவாரேऽத²வா ப⁴த்³ரே ரவிபௌ⁴மபு³தே⁴ஷ்வபி ।
ஸ்தி²ரப்ரதிஷ்டா² ச ஸ்தி²ரர்த²ம் ச சரே வரம் ॥ 55॥
ஶாந்தைர்த்³விஜவரைர்தே³வி ஶிவப⁴க்தைர்ஜிதேந்த்³ரியை: ।
ஶதாவரை:ஸ்தா²வரேஷு ரு’த்விஜ: பரிகீர்திதா: ॥ 56॥
த³ஶ த்ரயோ வா விப்ரேந்த்³ரா: ஶிவப⁴க்தா:ஸுவாஸஸ: ।
ப⁴ஸ்மருத்³ராக்ஷஸம்பந்நாஸ்த்ரிபுண்ட்³ரபரிமண்டி³தா: ॥ 57॥
சரலிங்க³ப்ரதிஷ்டா²யாம் வரணீயா த்³விஜோத்தமா: ।
ப்³ரஹ்மா ஸத³ஸ்யாஶ்சாசார்யோ மது⁴பர்கேண பூஜிதா: ॥ 58॥
வாஸோபி⁴ரஹதைஶ்சைவ கோ³பி: ⁴ பூஜ்யா யதா²ப³லம் ।

வஸ்த்ராலங்கரணை ரத்நைர்த⁴நைர்தா⁴ந்யைர்க்³ரு’ஹைரபி ॥ 59॥
பூஜநீயா: ப்ரதிஷ்டா²தௌ³ ப்³ரஹ்மணா வேத³பாரகா:³ ।
தா⁴ந்யாதி⁴வாஸ: கர்தவ்யோ ஜலவாஸஶ்ச ஶங்கரி ॥ 60॥
ப்ரதிமாயாஶ்ச லிஙக³ஸ்ய கர்தவ்யோऽத² விஜாநதா ।
த்³ரோணத்ரயம் தா⁴ந்யமிதி ஜலகும்ப⁴ம் ஸபல்லவம் ॥ 61॥
நதீ³நதா³ஹ்ரு’தைஸ்தோயைர்வாபீகூபாஹ்ரு’தைஸ்ததா² ।
நவதா⁴ந்யாநி வாஸாம்ஸி ஸமாஹ்ரு’த்ய த்³விஜை:ஸஹ ॥ 62॥
ததை²வௌஷத⁴ய: புண்யா விஷ்ணுக்ராந்தாபமார்க³கா: ।
த³ர்பா⁴க்³ராஶ்ச ததா²தூ³ர்வா யவாக்³ராண்யத² மேண்டி³(தி²)கா: ॥ 63॥
பல்லவா:ஸ்யுருமே பஞ்ச கல்காந்யபி ஸுமத்⁴யமே ।
ஸமாஹ்ரு’த்ய ஶுபே⁴ தே³ஶே கோ³மயேநோபலேபிதே ॥ 64॥
ரங்க³வல்யாதி³ஶோபா⁴ட்⁴யே மண்ட³பே புஷ்பமண்டி³தே ।
க³ணேஶமாதௌ³ஸம்பூஜ்ய நாந்தீ³ஶ்ராத்³த⁴ம் விதா⁴ய ச ॥ 65॥
தத: ப்ரதிஸரம் க்ரு’த்வா ப்³ராஹ்மணாநநுமந்த்ர்ய ச ।
பல்யா ஸஹ ஸமாஸீந அரஜே வாஸஸீ த³த⁴த் ॥ 66॥
ஸங்கல்ப்ய வரயேத்³வித்³வாந் ஆசார்யம் ச ஸத³ஸ்யகம் ।
ப்³ரஹ்மாணம் ச ப்ரதிஷ்டா²ப்ய தி³நத்ரயேமதே²ஶ்வரி ॥ 67॥
போ³தா⁴யநோக்தவிதி⁴நா ப்ரதிஷ்டா²ப்ய மஹேஶ்வரம் ।
ஹாவயேத்பாயஸைர்வித்³வாந் சருணா ஸத்⁴ரு’தேந வா ॥ 68॥
ஸ்வஸ்வஶாகோ²க்தமார்கே³ண ப்ரதிஷ்டா²ப்ய ஹுதாஶநம் ।
கும்பா⁴பி⁴ஷேகம் க்ரு’த்வைவ மூலேந ப்ரணவேந வா ॥ 69॥
நேத்ரோந்மீலநவர்ஜம் ச லிங்கே³ ச ப்ரதிமாஸ்வபி ।
குர்யாந்நேத்ரோந்மீலநாதி³ ப்ரதிமாஸ்வபி ஶங்கரி ॥ 70॥
மஹாபி⁴ஷேகவிதி⁴நா பூஜயேல்லிங்க³மைஶ்வரம் ।
பஞ்சாம்ரு’தை: பஞ்சக³வ்யைஸ்ததா² ப²லரஸைரபி ॥ 71॥
ஶ்ரீருத்³ரேணாபி⁴ஷேகோऽத்ர கர்தவ்யஶ்சமகைரபி ।
வஸ்த்ரைர்க³ந்தை⁴ஶ்ச தூ⁴பைஶ்ச தீ³பநைவேத்³யகல்பநை: ॥ 72॥

தாம்பூ³லநீராஜநத: பூஜயேச்ச²த்ரசாமரை: ।
ப்ரத³க்ஷ்ணாநமஸ்காரை:ஸம்ஸ்துவீத மஹேஶ்வரம் ॥ 73॥
நமஸ்தே தே³வதே³வாய ஶிவாயாகாஶமூர்தயே ।
ப⁴வாய ப⁴வ்யரூபாய ஹரபூ⁴ம்யாத்மநே நம: ॥ 74॥
வ்யக்தாவ்யக்தாய ஸோமாய ஜலரூபாய தே நம: ।
உக்³ராய பீ⁴மரூபாய வாயுமூர்த்யாத்மநே நம: ॥ 75॥
வ்யோமகேஶாய நித்யாய தேஜோமூர்த்யாத்மநே நம: ।
ஏவம் ஸம்ஸ்துத்ய தே³வேஶி ப்ரார்த²யேச்ச²ங்கரே க்ஷமாம் ॥ 76॥
ஜாநதாऽஜாநதா வாபி ப்ரதிஷ்டா² யா மயா க்ரு’தா ॥ 77॥
தாம் க்ஷமஸ்வ மஹாதே³வ லிங்கே³ऽஸ்மிந் ஸுஸ்தி²ரோ ப⁴வ ।
ததோऽர்சயேத்³க³ந்த⁴புஷ்பைர்த⁴நைர்கோ³பி:⁴ ப்ரபூஜயேத் ॥ 78॥
ஆசார்யம் ரு’த்விஜஶ்சைவ தீ³நாऽநாதா²ந் த்³விஜோத்தமாந் ।
போ⁴ஜயேச்சி²வப⁴க்தாம்ஶ்ச த³க்ஷிணாபி: ⁴ ப்ரதோஷயேத் ॥ 79॥
॥இதி ஶிவரஹஸ்யாந்தர்க³தே ஈஶ்வரப்ரோக்தம் ஶிவலிங்க³ப்ரதிஷ்டா²மாஹாத்ம்யம்
ஸம்பூர்ணம் ॥
- ॥ ஶ்ரீஶிவரஹஸ்யம் । மஹாதே³வாக்²ய: ஏகாத³ஶமாம்ஶ: । அத்⁴யாய: 5

ஶிவலிங்க³ப்ரதிஷ்டா²விதி: ⁴ । 8-79॥

- .. shrIshivarahasyam . mahAdevAkhyaH ekAdashamAMshaH . adhyAyaH 5

shivalingapratiShThAvidhiH . 8-79..

Notes:

Upon being asked by Devī தே³வீ; Śiva ஶிவ describes the procedure of installing of

and worshipping Him through Śivaliṅga ஶிவலிங்க³ wrt Stationary i.e. a Sthāvaraliṅga

ஸ்தா²வரலிங்க³ andMoveable i.e. a Caraliṅgaசரலிங்க³. He outlines the optimal timings

(tithi திதி², vāra வார, māsa மாஸ etc. for the installation of the Śivaliṅga ஶிவலிங்க³.

Śiva ஶிவ mentions about the extension/unfolding of His Eight (8) Forms i.e. Aṣṭamūrti

அஷ்டமூர்தி to Twenty-Five (25) Forms i.e. PañcaviṃśaMūrti பஞ்சவிம்ஶமூர்தி.

Proofread by Ruma Dewan

